
Қазақстан Республикасы 
Ұлттық экономика вице-министрі

А.Н. Жұмағұловтың баяндамасы

2018 жылғы 9 қараша 
Құрметті Нұртай Салихұлы,

Асқар Ермырзаұлы!

Құрметті депутаттар!

2 слайд 
Сіздердің қолдауларыңыздың арқасында, 2018 жылғы 
24 мамырда Мемлекет басшысымен «Doing Business» рейтингіндегі бизнес-ортаны жақсартуға арналған түзетулердің 6-шы топтамасына қол қойылды.

Тәжірибелік имплементация Қазақстанға 8 позицияға көтерілуге мүмкіндік берді.
Бүгінде біз бизнесті дамыту үшін ең қолайлы ахуал бойынша әлемнің ең дамыған 30 елінің қатарына кіріп, 28-ші орынды иелендік.

Бірақ біз мұнымен тоқтамаймыз.

3 слайд 
Мемлекет басшысының тапсырмасы бойынша Министрлік бизнес-ортаны дамытуға, сондай-ақ сауда қызметін жетілдіруге бағытталған түзетулердің 7-ші топтамасын әзірледі.

Аталған заң жобасында 38 заңнамалық актіге (10 кодекс пен 28 заң) 300-ге жуық түзетулер қарастырылып, және 2 блоктан тұрады.

1 блок, 6 индикаторды («Электрмен жабдықтау жүйесіне қосылу» (ЭМ), «Кәсіпорындарды ашу» (Әділетмині), «Миноритарлық инвесторларды қорғау» (ҰБ), «Құрылысқа рұқсат алу» (ИДМ), «Несие алу» (ҰБ) және «Салық салу» (Қаржымині) іске асыруға арналған 
15 реформаны қарастырады.
2 блок, электрондық және биржалық сауданы, агроөнеркәсіптік кешендегі ішкі сауданы реттеуді жетілдіруді, сондай-ақ сыртқы сауданы реттеудегі ұлттық заңнаманы үйлестіруді қарастырады.

4 слайд 
Индикаторлардың әрқайсысына толығырақ тоқталып өтуге рұқсат етіңіз.

1. Халықаралық кеңесшілер көпшілік офертасының қағидалары бойынша электр энергиясын жеткізу туралы келісімшартқа қатысты заңнамалық бекіту реформасын ұсынуда.

Энергиямен жабдықтаушы ұйымдар өздерінің ресми интернет-ресурстары мен бұқаралық ақпарат құралдарында жария келісімдер жасайды.

Кәсіпкерлік субъектілерін электрмен жабдықтауға арналған жария келісімшартты құптау кернеуді жеткізу немесе құрылыс-монтаж жұмыстарын қабылдау кезінде энергиямен жабдықтаушы ұйымды таңдау болып танылады.

2. «Кәсіпорындарды ашу» индикаторы бойынша, бизнес субъектілеріне онлайн шотты ашқаннан кейін банктерге бару қажеттілігін жою және компанияларға шот ашылған сәттен бастап қашықтықтан пайдалануға мүмкіндік беру.

Анықтама үшін:

Қазіргі уақытта 4 банкте Forte Bank, «Халық Банк», «Альфа Банк» және «Цесна Банк» (тағы да 9 банктің қосылуын күтуде) іске қосылды.
2018 жылдың 1 қаңтарынан бастап «электрондық үкімет» порталы арқылы 22 057 компания тіркелді. Банктік шотты ашуға 325 өтінім берілді, 33 өтініш бойынша шоттар ашылды.

3. «Миноритарлық инвесторларды қорғау» индикаторы шеңберінде 3 реформа қарастырылады:

Бірінші. Акционерлік қоғамда ашық корпоративтік басқаруды қалыптастыру үшін Акционерлік қоғамдағы Ішкі аудит комитетінің құрамын тек директорлар кеңесінің мүшелерінен қарастыру ұсынылады.
Анықтама үшін:

Акционерлік қоғамдағы аудит жөніндегі комитетке қатысты Бизнесті жүргізу әдістемесіне және озық халықаралық тәжірибеге сәйкес:

- аудиторлық комитеттер сыртқы сарапшыларды мүше ретінде қарастырмайды. Оларды жиналыстарға шақыруға болады, бірақ олар дауыс беруге қатыса алмайды және шешім қабылдамауы керек. Жалпы алғанда, бұл олардың комитеттің мүшелері бола алмайтындығын білдіреді.

- бұдан басқа, компаниялардың аудиторлық комитеттерінің мүшелері директорлар кеңесінің мүшелері болған кезде озық халықаралық тәжірибе деп саналады.
Екінші реформамен жауапкершілігі шектеулі серіктестіктердегі шиеленісті жағдайларды шешу мәселесін реттеу қарастырылып, атап айтқанда, арбитраждық не соттық тәртібінде серіктестердің келіспеушілігінің шешімі.
Үшінші реформаның шеңберінде акционерлердің қоғамның мәміле жасасуы, оның орындалуына мүдделі емес акционерлердің дауыс беруге қатысу мәселесін реттеу ұсынылады.
4. «Құрылысқа рұқсат алу» индикаторы шеңберінде мынадай реформалар қарастырылған.

Қайшылықты болдырмау мақсатында «құрылысқа рұқсат алу» ұғымын «аумақта құрылыс салу бойынша шешім қабылдау» ұғымына ауыстыру ұсынылды. Қазіргі уақытта әкімдіктер осы норманы жер теліміне құқығы бар болса, құрылыс рұқсатын беру қажеттілігі ретінде түсіндіреді, яғни қосымша рұқсат құжатын береді.

Жобаға түзету жүргізу кезінде әкімшілік тосқауылдарды азайту мақсатында, сондай-ақ бюджеттік қаражатты үнемдеу және құрылыс жобаларын іске асыру уақытын техникалық-экономикалық негіздемені (ТЭН) түземей жобалық-сметалық құжаттаманы түзетуді жүзеге асыру ұсынылады.
5-6 слайдтар
 «Салық салу» индикаторы бойынша бірнеше реформа ұсынылады.
Мемлекет басшысының тапсырмасын орындау мақсатында инвестициялық тартымдылықты арттыру жөніндегі тапсырмасын орындау мақсатында «Астана - жаңа қала» АЭА аумағында қатысушылар арасында дайын өнімді өткізу кезінде ҚҚС айналымынан босату ұсынылады.

Сондай-ақ тауарларды арнайы экономикалық аймақтың аумағына өткізу кезінде ҚҚС-тің нөлдік ставкасын қолдану бойынша таңдау құқығы қамтамасыз етіледі.
Сонымен қатар пайдалы қазбаларды өндіруге салынатын салықтың ставкасы төмендетілді.

Салықтық әкімшілендіру шеңберінде «Виртуалды қойма» модулі мен «Электрондық шот-фактура» ақпарат жүйесі енгізілуде.

Сондай-ақ, онлайн бақылау-кассалық машинасын кеңінен пайдалану мерзімін 2024 жылдан бастап 2020 жылға ауыстыру қарастырылуда.
Слайд 7

Цифрлық технологияның қарқынды дамуы бизнес үшін сауда шарттарын жақсартуға мүмкіндік береді.

Бүгінде электрондық коммерция - бұл кәсіпкерлерге ішкі және сыртқы нарықтарда өз өнімін ілгерілетуге мүмкіндік беретін қосымша құрал.

Елбасының қолдауының арқасында Жаңа Салық кодексіне сәйкес электрондық коммерциямен айналысатын шағын және орта бизнес үшін салық ставкалары 100%-ға төмендетілді (КТС және ИТС).

Анықтама үшін: Жылдың басынан бері жеңілдік шарттарын алғысы келетін, 300-ге жуық жаңа электрондық сауда субъектілері тіркелді.

Ағымдағы жылдың 10 айында электрондық коммерция нарығының көлемі 150 млрд. теңгені құрады, бұл өткен жылдың сәйкес кезеңімен салыстырғанда 2 есе көп. Нарықта шамамен 1700 интернет-дүкен бар, ал клиенттердің саны 1,5 млн.адамға өсті
 (2017 ж.соңына – 1,35 млн. адам).

Халықаралық тәжірибе тиісті инфрақұрылымның болуы және ақпараттық технологиялардың қолжетімділігі электрондық коммерцияны дамыту үшін объективті фактор болып табылатынын көрсетеді.

Электрондық коммерцияны дамыту туралы заң жобасы шеңберінде пошта құжаттарын декларация ретінде пайдалану арқылы - кедендік декларацияны жеңілдету  ұсынылады.

Тауарларды ғана емес, сонымен қатар жұмыстар мен қызметтерді қамтитын эектронды коммерция тұжырымдамасы енгізілуде. Электрондық коммерция субъектілері мен олардың функционалдығы арасындағы нақты айырмашылық қамтамасыз етіледі. (Интернет-дүкендер, электрондық сауда алаңдары, ақпараттық және жарнамалық электрондық платформалар).

Сондай-ақ, заңнамалық деңгейде электрондық саудада логистикалық қызметтердің толық спектрін ұсынатын «Фулфилмент орталығына» анықтама беріледі. (фулфилмент орталық – сатып алушы тауарға тапсырысты ресімдеген кезден бастап және осы тапсырыс сатып алушыға жеткізілгенге дейінгі операциялар кешенін орындайтын, оның ішінде мынадай: тауарларды қоймада сақтау, тапсырыстарды қабылдау және өңдеу, тапсырыстарды жиынтықтау және қаптау, сатып алушылардан төлемдер алу, тапсырыстарды жеткізу, электрондық сауда саласындағы тапсырыстардың кері қайтарылуын қабылдау сияқты функцияларды орындайтын логистикалық орталық).
Электрондық коммерцияда тұтынушылардың құқықтарын қорғаудың мөлдір және тиімді жүйесін құру маңызды.
Осы мақсаттар үшін заң жобасында тауарлардың сипаттамаларын, төлемді растау үдерісі, тауарларды қайтару шарттары және тағы басқа  интернет-ресурстарында ашуға бағытталған ережелер қарастырылған.  

8 слайд

Заң жобасы шеңберінде тауар биржаларын жетілдіру бойынша да нормалар көзделген.

Нарық бағасы түсінігі, яғни таза бәсекелестік пен бизнес субъектілерінің биржалық саудаға еркін қолжетімділігі есебінен қалыптасқан бағалар, енгізілуде.

Классикалық аукцион режимі алып тасталынуда, бұл биржаның барлық қатысушыларының тең бәсекелестігін қамтамасыз етпейді.

Сонымен қатар, брокерлер мен дилерлердің кәсіпкерлік қызметке кіруін қайталау алынып тасталды.

Бүгінгі күні тауар биржасының толық қатысушысы болу үшін брокер мен дилердің лицензиясы болуға тиіс және сонымен қатар тауар биржасының мүшесі болуға тиіс.

Сонымен бірге, бизнестің осы санаты үшін лицензиялау номиналды болып табылады, себебі тәжірибе мен білім бойынша талап етіп отырылған минималды талаптар құжаттық растауды талап етпейді, сондай-ақ Министрліктің тарапынан мемлекеттік бақылауға жатпайды.

Сонымен қатар, тауар биржалары тарабының талаптары өте тиімді. Келісімдердің тазалығына мүдделі тауар биржалары брокерлер мен дилерлерге санаттық талаптар бекіту құзіретіне ие, сондай-ақ олардың қызметтеріне бақылау жүргізеді.

Осыған байланысты заң жобасында бір жағынан тауар биржалары және екінші жағынан брокерлер мен дилерлер арасындағы өзара қимылды сақтау және күшейту ұсынылады.

Брокерлер мен дилерлерді аккредиттеу бойынша тауар биржаларының теріс пайдалануын болдырмау мақсатында тауар биржаларына мемлекеттік бақылауды күшейту ұсынылады (тауар биржаларын аккредиттеу ережелерін ҰЭМ келісу қажет, брокерлер мен дилерлерді негізсіз аккредитациялаудан айыру тауар биржаларына лицензиядан шешуге дейін әкімшілік жауапқа тартады).

9 слайд

Заң жобасында агроөндірістік сектордың саудасы мәселесіне үлкен көңіл аударылған.

Отандық тауар өндірушілердің сауда жүйелеріне қолжетімділігін жақсарту мақсатында заң жобасымен әлеметтік-маңызы бар азық-түлік тауарларын сатуға ретро-бонустарды бекітуге тиым салу көзделген.

Тұрақтандыру қорларының қызметіне иілімділікті енгізу бойынша нормалар көзделген. Оның ішінде, өз еркімен сатып алынатын тауардың уақыты мен санын, одан кейін оны сату бойынша ӘКК құзіреті кеңейтілді.

Азық-түлік тауарларын сақтау, сұрыптау, сату және жеткізудің заманауи инфрақұрылымын құру бойынша құқықтық негіздер көзделген. Оның ішінде, азық-түлік тауарлары үшін көтерме-тарату орталықтары түсінігі мен функционалы енгізілді.

Анықтама үшін: көтерме-тарату орталығы – азық-түлік тауарларымен, кейін оларды ішкі және сыртқы нарықтарда көтерме өткізу үшін арналған сатып алу, дайындау, тарату және өзге операцияларды орындау үшін және қойма құрылыстарынан, сауда павильондарынан және арнайы жабдықтары бар басқа да үй-жайлардан тұратын көп функционалды сауда-логистикалық инфрақұрылым кешені

Заң жобасы көшпелі сауда мәселесін де шешеді.

Оның ішінде, әкімдіктер қазіргі күні стационарлық орындар ұсынады, бұл осы бизнестің дамуына жол бермейді.

ЖАО бизнес субъектілерінің сауда жүргізу үшін маршруттар бекіту бойынша құзіретке иелендіру ұсынылуда.

Бизнеске әкімшілік әсерді азайту мақсатында заң жобасымен ӘМАТ тауарларына шектеулі рұқсат етілген бағалардан асқан жағдайда салынатын санкциялар 200 АЕК-тен 100 АЕК-ке азайту көзделген. 

Слайд 10
Заң жобасы көлеңкелі экономиканы азайту және контрафактілік өнімдермен күресу мақсатында тауарларды таңбалау мен қадағалауды көздейді.

Қазақстан Республикасының Үкіметі таңбалануға жататын тауарлардың тізбесін айқындайды.
Таңбалануға жататын тауарлардың тізбесіне енгізілген кезде тауарлардың пайдасы мен шығындарына талдау жүргізіледі.

Сондай-ақ, заң жобасы сыртқы экономикалық қызметті реттеуге бағытталған өзгерістерді көздейді.
Қазақстан Республикасының халықаралық міндеттемелерін іске асыру сыртқы сауда қызметін реттеуді қолданудың мақсаттары мен қағидаттарын нақтылау мақсатындағы түзетулер, тарифтік жеңілдіктер мен артықшылықтарды қолданудың ерекшеліктері мен шарттары

Бұдан басқа, Заң жобасы Еуразиялық экономикалық комиссияға ішкі нарықты (қорғаныстық, антидемпингтік, өтемақылық шаралары) қорғау жөніндегі шараларды қолдану туралы құзыреттілігіне қатысты нормаларды қарастырады.

Сондай-ақ, Қазақстан Республикасының мемлекеттік органдарының, шаруашылық жүргізуші субъектілерінің ДСҰ және ЕАЭО бойынша халықаралық міндеттемелерге сәйкес құпия ақпаратты үшінші тарапқа жинау және беру саласындағы өзара іс-қимыл мәселелерін реттеу ұсынылады.
Назарларыңызға рахмет!
